
1. Անհրաժեշտությունը
ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման, ՀՀ կառավարության 2023 թվականի նոյեմբերի 30-ի N 2093-Ն և 2024 թվականի հոկտեմբերի 3-ի N 1581-Ն որոշումների կատարման շրջանակներում ՀՀ կառավարությունն ներկայումս իրականացնում է 300 դպրոցների և 500 մանկապարտեզների կառուցման, հիմնանորոգման կամ վերակառուցման մեծածավալ պետական ծրագիրը։ Այս առումով, արդեն կառուցված և վերակառուցված շենքերի շահագործումն ու պահպանումը (ներառյալ՝  ֆինանսական ռեսուրսների արդյունավետ կառավարումը) առաջնային նշանակություն ունեն և պետք է իրականացվեն կոնստրուկցիաների, ինժեներական համակարգերի և տեխնիկական սարքավորումների գործառնական վիճակի ապահովման, ներքին հարդարման բավարար մակարդակի պահպանման, ինչպես նաև ընթացիկ նորոգման և սպասարկման գործառույթների պատշաճ կատարման համար:
Ներկայումս նորմատիվատեխնիկական փաստաթղթերի շրջանակներում բավարար ծավալով առկա չեն կարգավորումներ հանրակրթական նշանակության շենքերի անվտանգ, մատչելի շահագործման և սպասարկման պահանջներ, որոնք կիրառելի կլինեն շենքերն ու շինությունները շահագործողներ կազմակերպությունների կողմից: 

2. Ընթացիկ իրավիճակը և խնդիրները 
ՀՀ տարածքում ներկայումս, հանրակրթական նշանակության օբյեկտների մասով ի հայտ եկած քաղաքաշինական խնդիրները դիտարկվում են.
· ՀՀ քաղաքաշինության կոմիտեի նախագահի 2023 թվականի մայիսի 22-ի N 04-Ն հրամանով հաստատված ՀՀՇՆ 30-01-2023 «Քաղաքաշինություն. Քաղաքային և գյուղական բնակավայրերի հատակագծում և կառուցապատում» շինարարական նորմերի,
· [bookmark: _GoBack] ՀՀ քաղաքաշինության կոմիտեի նախագահի 10.12.2020 թվականի «ՀՀՇՆ 31-03-2018 «Հասարակական շենքեր և շինություններ» Հայաստանի Հանրապետության շինարարական նորմերը հաստատելու և Հայաստանի Հանրապետության քաղաքաշինության նախարարի 2001 թվականի հոկտեմբերի 1-ի N 82 հրամանում փոփոխություն կատարելու մասին» N 95-Ն հրամանի, 
· ՀՀ քաղաքաշինության կոմիտեի նախագահի 2022 թվականի հոկտեմբերի 3-ի N25-Ն հրամանով հաստատված ՀՀՇՆ 31-03.04-2022 «Նախադպրոցական հաստատությունների շենքեր. Նախագծման նորմեր» շինարարական նորմերի,
· ՀՀ առողջապահության նախարարի 20.12.2002 թվականի «Նախադպրոցական կազմակերպությունների (հիմնարկների) N2.III.1 Սանիտարական նորմերը և կանոնները հաստատելու մասին» N 857 հրամանի շրջանակներում, որոնք ամբողջությամբ չեն  կարգավորում նախադպրոցական հաստատությունների շենքերին վերաբերող քաղաքաշինական խնդիրներն ու դրանց առանձնահատկությունները:
Ուղեցույցի մշակումը կարևորվում է հանրակրթական նշանակության շենքերի առանձնահատկություններից ելնելով, որոնք պահանջում են հատուկ մոտեցումներ և գործելակարգեր՝ կապված շենքերի անվտանգ և մատչելի շահագործման  և սպասարկման, խնդիրների բացահայտման և կանխարգելման  հետ 
Հաշվի առնելով վերոգրյալը՝ որպես պահանջված առաջնահերթություն, ՀՀ քաղաքաշինության կոմիտեն նախաձեռնել է «Հանրակրթական նշանակության օբյեկտների շենքերի և շինությունների շահագործման և սպասարկման մեթոդական ուղեցույցի» մշակման գործընթացը: 2025 թվականի  հուլիսի 28-ի N ՀՀՔԿ-ԳՀԱՇՁԲ-25/9 պետական գնման պայմանագրի համաձայն՝ «Հիդրոէկ» ՍՊԸ-ին և «Ակադեմիկոս Ի․Վ․ Եղիազարովի անվան ջրային հիմնահարցերի և հիդրոտեխնիկայի ինստիտուտ» ՓԲԸ-ին պատվիրվել են «Հանրակրթական նշանակության օբյեկտների շենքերի և շինությունների շահագործման և սպասարկման մեթոդական ուղեցույցի» մշակման և  աշխատանքները: Աշխատանքների կատարման ժամկետ է սահմանվել 320 օրացուցային օրը:

2.1. Կապը ռազմավարական փաստաթղթերի հետ
1)  ՀՀ կառավարության 2021 թվականի նոյեմբերի 18-ի N1902-Լ որոշում
Հավելված 1 «Քաղաքաշինության կոմիտե» բաժին՝ «5.1. Քաղաքաշինության բնագավառի նորմատիվատեխնիկական փաստաթղթերի (տեխնիկական կանոնակարգեր, շինարարական նորմեր, շինարարական նորմերի ու կանոնների հավաքածուներ, կարգեր) մշակման, տեղայնացման, արդիականացման աշխատանքների պատվիրակում կապալառու կազմակերպություններին»,
2)  «Քաղաքաշինության մասին» ՀՀ օրենք
Հոդված 10` «6) հաստատում է քաղաքաշինական նորմատիվատեխնիկական փաստաթղթերի մշակման և հաստատման կարգը»,
Միաժամանակ հարկ է նշել, որ Հանրակրթական նշանակության օբյեկտների շենքերի և շինությունների շահագործման և սպասարկման մեթոդական ուղեցույցը/ձեռնարկը հաստատելու մասին» ՀՀ քաղաքաշինության կոմիտեի նախագահի հրամանի նախագծի ընդունումը լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:
1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի և «Հիդրոէկ» ՍՊԸ-ի և «Ակադեմիկոս Ի․Վ․ Եղիազարովի անվան ջրային հիմնահարցերի և հիդրոտեխնիկայի ինստիտուտ» ՓԲԸ-ի կողմից:
1. Ակնկալվող արդյունքը
Արդիական նորմատիվ փաստաթղթի ձեռքբերում, արդյունքային ցուցանիշների համապատասխանեցում հանրակրթական նշանակության օբյեկտների շենքերի և շինությունների ոլորտում գործող չափորոշիչներին:

ՏԵՂԵԿԱՆՔ

Հասարակությանը նախագծի վերաբերյալ իրազեկումը

1.	Հանրակրթական նշանակության օբյեկտների շենքերի և շինությունների շահագործման և սպասարկման մեթոդական ուղեցույցը հաստատելու մասին» ՀՀ քաղաքաշինության կոմիտեի նախագահի հրամանի նախագիծը տեղադրվել է ՀՀ քաղաքաշինության կոմիտեի www.minurban.am և իրավական ակտերի նախագծերի հրապարակման միասնական e-draft կայքէջերում:

